ГУЛЬНІ З ПАРАШУТАМ
Паводле: Інна Губарэвіч. Скарбонка гульняў. Мінск: Чазенія, 2004.
http://nastaunik.info/files/f/132_hulni_screen.pdf
Парашут уяўляе сабой зроблены з шоўку круг дыяметрам 3 метры з прышытымі ручкамі). У сваёй дзейнасці мы вельмі часта карыстаемся гэтымі гульнямі. Яны дазваляюць гульцам адчуць сябе адной камандай, спрыяюць развіццю каардынацыі рухаў, узнікненню добрага настрою альбо, насупраць, супакойваюць групу. 
“Шкляная пліта”
Гульня садзейнічае: cтварэнню памыснай i добразычлiвай атмасферы ў групе.

Матэрыялы і абсталяванне: парашут.

Пляцоўка: памяшканне, якое забяспечвае вольныя рухі ўдзельнікаў.

Гульня можа праходзіць і на вуліцы.

Колькасць удзельнікаў: да 20 гульцоў.

Працягласць гульні: 2-3 хвіліны.
[image: image1.emf]
Апісанне гульні

Удзельнікі бяруцца за краі парашута, які ляжыць, і, напружваючы мышцы, “пераносяць” яго на ішае месца так, быццам гэта вялікая шкляная пліта.

“Хадзьба па хвалях”
Гульня садзейнічае: cтварэнню памыснай i добразычлiвай атмасферы ў групе.

Матэрыялы і абсталяванне: парашут.

Пляцоўка: памяшканне, якое забяспечвае вольныя рухі ўдзельнікаў.

Колькасць удзельнікаў: да 20 гульцоў.

Працягласць гульні: 5-7 хвілінаў.

Апісанне гульні

Адзін з удзельнікаў становіцца на парашут і ідзе па ім, а астатнія трымаюцца за краі парашута і паказваюць марскія хвалі. Усе гульцы па чарзе могуць “пахадзіць па хвалях”.

“Прабежка пад парашутам”
Гульня садзейнічае: cтварэнню памыснай i добразычлiвай атмасферы.

Матэрыялы і абсталяванне: парашут.

Пляцоўка: памяшканне, якое забяспечвае вольныя рухі ўдзельнікаў.

Гульня можа праходзіць і на вуліцы.

Колькасць удзельнікаў: да 20 гульцоў.

Працягласць гульні: 5-10 хвілінаў.

Апісанне гульні

З ліку ўдзельнікаў выбіраецца вядучы. Гульцы трымаюцца за краі парашута і перыядычна падымаюць і апускаюць яго. Калі парашут падымаецца ўгору, вядучы прапануе памяняцца месцамі ўдзельнікам, якія маюць нейкія аднолькавыя прыкметы (напрыклад, “Хай прабягуць тыя, хто трымаецца за сінюю частку парашута (носяць акуляры і г.д.)”). Гульцы павінны паспець прабегчы пад парашутам да таго моманту, як парашут спусціцца. Той гулец, які не паспеў гэтага зрабіць, становіцца вядучым.

“Акула”

Гульня садзейнічае: cтварэнню памыснай i добразычлiвай атмасферы ў групе.

Матэрыялы і абсталяванне: парашут.

Пляцоўка: памяшканне, якое забяспечвае вольныя рухі ўдзельнікаў.

Увага! Перад гульнёй неабходна вымыць падлогу. На пляцоўцы не павінна быць цвікоў, якія тырчаць з падлогі (альбо іншых вострых прадметаў).

Колькасць удзельнікаў: да 20 гульцоў.

Працягласць гульні: 5-10 хвілінаў.

Апісанне гульні

Удзельнікі сядаюць на падлогу, утвараючы кола і трымаючыся за краі парашута. Пасля яны падымаюць парашут на вышыню плеч такім чынам, каб не было магчымасці паглядзець, што адбываецца пад ім. Пад парашут запаўзае адзін з удзельнікаў, які пераўтвараецца ў “акулу”. “Акула” імкнецца зацягнуць уніз як мага больш гульцоў. Удзельнікі, якія аказваюцца зацягнутымі пад парашут, таксама пераўтвараюцца ў “акул”. У той час, калі “акула” ловіць сваю здабычу, “ахвяра” крычыць і просіць аб дапамозе. Гульцы, якія сядзяць побач, стараюцца дапамагчы “ахвяры”, не выпускаючы парашута з рук.
«Рыбак і рыбка»
Гульня садзейнічае: cтварэнню памыснай i добразычлiвай атмасферы ў групе.

Матэрыялы і абсталяванне: парашут.

Пляцоўка: памяшканне, якое забяспечвае вольныя рухі ўдзельнікаў.

Колькасць удзельнікаў: да 20 гульцоў.

Працягласць гульні: 5-10 хвілінаў.

Апісанне гульні

Удзельнікі ўстаюць, утвараючы кола, і трымаюцца за краі парашута. Выбіраюць дваіх гульцоў, якія будуць выконваць ролі “рыбака” і “рыбкі”. “Рыбак” стаіць на парашуце і імкнецца напрацягу дзвюх хвілінаў злавіць “рыбку”, якая прабягае пад парашутам. Астатнія ўдзельнікі ствараюць хвалю, якая перашкаджае злавіць “рыбку”. Пары пад час гульні мусяць змяняцца.
“Перакаці поле”

Гульня садзейнічае: cтварэнню памыснай i добразычлiвай атмасферы ў групе; развіццю ўменняў каардынаваць свае дзеянні ў калектыве.

Матэрыялы і абсталяванне: парашут, маленькі мячык (памерам з тэнісны мяч).

Пляцоўка: памяшканне, якое забяспечвае вольныя рухі ўдзельнікаў.

Гульня можа праходзіць і на вуліцы.

Колькасць удзельнікаў: да 20 гульцоў.

Працягласць гульні: 5-10 хвілінаў.

Апісанне гульні

Удзельнікі ўстаюць, утвараючы кола, і трымаюцца за краі парашута. На парашут кідаюць маленькі мячык, які гульцы перакатваюць адно аднаму і імкнуцца зрабіць так, каб мячык катаўся як мага бліжэй да краёў парашута. Напрацягу гульні можна мяняць тэмп руху мячыка або кінуць яшчэ адзін. 

“Лотас”
Гульня садзейнічае: cтварэнню памыснай i добразычлiвай атмасферы ў групе.

Матэрыялы і абсталяванне: парашут.

Пляцоўка: памяшканне, якое забяспечвае вольныя рухі ўдзельнікаў.

Колькасць удзельнікаў: да 20 гульцоў.

Працягласць гульні: 5-10 хвілінаў.

Апісанне гульні

Гульцы становяцца, трымаючыся за краі парашута і ўтвараючы кола. Адзін з удзельнікаў сядае ў цэнтр парашута. Удзельнікі, трымаючы краі парашута на ўзроўні плеч, пачынаюць рух па гадзіннікавай стрэлцы, паступова закутваючы гульца, які сядзіць, у парашут. Пасля таго як удзельнік закутаны цалкам, гульцы пачынаюць хутка адыходзіць назад і цягнуць за собой парашут. Удзельнік, які сядзіць, круцячыся, з’яўляецца ў цэнтры парашута.

